
ĠUSTIFIKAZZJONI QASIRA

Proposta tal-Kummissjoni

Sfond

Il-Kummissjoni qed tipproponi li l-Awtorità tas-Suq Ewropew tal-Komunikazzjonijiet 
Elettroniċi indipendenti u ġdida taħdem f'koperazzjoni mill-qrib ma' l-awtoritajiet regolatorji 
nazzjonali u l-Kummissjoni. Skond il-proposta, l-Awtorità l-ġdida se tinkludi bord ta’ 
regolaturi magħmul mill-kapijiet ta’ l-awtoritajiet regolatorji nazzjonali ta’ l-Istati Membri 
kollha ta’ l-UE u se tissostitwixxi l-Grupp tar-Regolaturi Ewropej (ERG).

Il-Kummissjoni tipproponi li l-aġenzija l-ġdida tipprovdi pariri esperti lill-Kummissjoni, 
prinċipalment sabiex jiġu mħejjija deċiżjonijiet regolatorji, u sabiex tippromwovi s-suq intern 
billi ttejjeb il-konsistenza fl-applikazzjoni tar-regoli ta’ l-UE, u se tagħmilha ta’ ċentru ta’ 
għarfien espert għan-netwerks u għas-servizzi fuq livell ta’ l-UE tal-komunikazzjonijiet 
elettroniċi.

L-Awtorità l-ġdida għandha anki tieħu f’idejha l-funzjonijiet ta’ l-Aġenzija Ewropea dwar is-
Sigurtà tan-Netwerks u l-Informazzjoni (ENISA – European Network and Information 
Security Agency), biex b’hekk jingħelbu ħafna mill-problemi li ġew identifikati f’ħidmet l-
ENISA.

Il-kompiti ewlenin ta' l-Awtorità l-ġdida

L-Awtorità tkun tikkumplimenta (u mhux tirriproduċi, kif tisħaq il-Kummissjoni) fil-livell 
Ewropew il-kompiti regolatorji li jitwettqu fil-livell nazzjonali mill-awtoritajiet regolatorji 
billi: 

 Tipprovdi qafas għar-regolaturi nazzjonali biex jikkooperaw flimkien
 Sorveljanza regolatorja tad-definizzjoni tas-suq, l-analiżi u l-implimentazzjoni tar-

rimedji
 Definizzjoni ta' swieq transnazzjonali
 Konsulenza dwar l-armonizzazzjoni tal-frekwenza tar-radju
 Setgħat għad-deċiżjoni dwar l-amministrazzjoni u l-konsulenza fir-rigward tal-

portabbiltà tan-numri
 Is-sigurtà tan-netwerks u ta’ l-informazzjoni
 Funzjonijiet ġenerali ta' informazzjoni u ta' konsulenza

L-impatt finanzjarju

Għall-perjodu sħiħ 2010 - 2013, l-ispiża ta' l-Awtorità tat-Telecom il-ġdida, kif proposta mill-
Kummissjoni, se tkun ta' EUR 88,3 miljun, li minnhom EUR 34 miljun se jkunu spiża 
operattiva u EUR 54,3 miljun se jkunu spiża amministrattiva (EUR 39,2 miljun għar-riżorsi 
umani u EUR 15,1 miljun għal spejjeż amministrattivi oħra).

Il-baġit annwali huwa stmat għal EUR 10 miljun fl-ewwel sena, u jiżdied għal EUR 28 miljun 
mit-tielet sena 'l quddiem. Barra mill-kontribuzzjoni Komunitarja, l-Awtorità tista’ tiġbor 
ħlasijiet għal uħud mis-servizzi. Id-dħul li l-Awtorità tirċievi għas-servizzi provduti huwa 
mistenni li jikkontribwixxi għall-iffinanzjar ta’ l-attività tagħha.

Huwa stmat li ladarba tiġi stabbilita l-Awtorità se tespandi għal staff permanenti ta' 134. Dan 
jinkludi t-teħid tal-kompiti u r-riżorsi ta' ENISA fl-2011.

Kif tirrimarka l-Kummissjoni, ma’ dawn l-ispejjeż wieħed għandu jipparaguna t-tfaddil li 
jintlaħaq billi l-ENISA tiġi inkorporata fl-Awtorità proposta. Il-baġit annwali kurrenti ta’ l-
ENISA huwa ta’ madwar EUR 8 miljun. Għalkemm huwa mistenni dan it-tfaddil minħabba l-
għeluq ta' l-ENISA, il-Kummissjoni diġà osservat, fid-dikjarazzjoni finanzjarja, li l-proposta 
attwali għall-aġenzija l-ġdida se tinvolvi programmazzjoni mill-ġdid ta' l-intestatura relevanti 
fil-perspettiva finanzjarja.

Evalwazzjoni

Mil-lat baġitarju, ir-rapporteur għal opinjoni tagħkom irrakkomandat li t-twaqqif ta' l-
Awtorità tas-Suq Ewropew tal-Komunikazzjonijiet Elettroniċi jiġi rrifjutat minħabba 
inċertezzi rigward l-iffinanzjar tagħha. Hija waslet għal din il-konklużjoni minħabba r-
raġunijiet li ġejjin:

1) L-Awtorità tas-Suq Ewropew tal-Komunikazzjonijiet Elettroniċi l-ġdida trid tiġi ffinanzjata 
taħt is-sottointestatura 1a tal-qafas finanzjarju multiannwali 2007 - 2013 fejn il-marġini saru 
partikolarment limitati. Taħt din l-intestatura, diġà kien meħtieġ ċertu programmar mill-ġdid 
sabiex tintlaħaq ftehima dwar l-iffinanzjar tal-Galileo. Il-marġini tas-sottointestatura 1a għall-
2008, li tirriżulta minn dan, kienet b'konsegwenza 0. U fil-fatt, il-Kummissjoni diġà tat 
indikazzjoni fid-dikjarazzjoni finanzjarja tal-proposta tagħha li t-twaqqif ta' l-Aġenzija tat-
Telecom se teħtieġ programmar mill-ġdid fis-sottointestatura 1a.

Madankollu, ma ġie provdut l-ebda dettall ieħor ta' dan l-eżerċizzju. L-iffinanzjar ta' l-
Aġenzija tat-Telecom il-ġdida mhijiex inkluża la fl-aħħar programmar finanzjarju tal-
Kummissjoni tal-31 ta' Jannar 2008 u lanqas fit-tabelli mehmuża ma' l-APS għall-2009, li 
fihom hemm sempliċiment miktub li l-aġenzija, li trid titwaqqaf fl-2010, "se tiġi ffinanzjata 
permezz ta' rijorganizzazzjoni parzjali fil-qasam tal-politika tas-soċjetà ta' l-informatika u 
parzjalment b'żieda ta' EUR 37,5 miljun għall-perjodu 2009-2013." S'issa l-Kummissjoni ma 
kinetx kapaċi tispeċifika b'mod preċiż kif se jsir dan.

Jekk l-iffinanzjar ta' l-aġenzija diġà jeħtieġ programmar mill-ġdid, kwalunkwe prijorità li 
toħroġ mill-ġdid fil-futur se tkun għaliha iktar u iktar iebsa - jew anki wkoll impossibbli - li 
tiffinanzja fil-marġini attwali. Dan jidher mhux aċċettabbli għar-rapporteur għal opinjoni 
tagħkom (ara Emenda 1).

2) F'dan il-kuntest, irid jiġi osservat għal darba oħra li l-aġenziji bħall-aġenzija l-ġdida 
proposta hawnhekk iridu jagħmlu wkoll ix-xogħol amminstrattiv. Għalhekk hemm bżonn li 
jkun hemm ħsieb serju dwar il-possibilità li jiġu ffinanzjati korpi bħal dawn taħt l-Intestatura 
5 ta' l-MFF, li għandha l-vantaġġ addizzjonali li l-marġini mhumiex daqshekk stretti daqs 
dawk ta' l-intestaturi operattivi l-oħrajn (ara Emenda 2).

EMENDI

Il-Kumitat għall-Baġits jistieden lill-Kumitat għall-Industrija, ir-Riċerka u l-Enerġija, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Abbozz ta’ riżoluzzjoni leġiżlattiva
Paragrafu 1 a (ġdid)

Test propost mill-Kummissjoni Emenda

1a. Iqis li l-ammont ta' referenza indikat 
fil-proposta leġiżlattiva mhuwiex 
kompatibbli mal-limitu tas-
sottointestatura 1a tal-Qafas Finanzjarju 
Multiannwali attwali 2007 - 2013 
mingħajr ma jkun hemm ħsara għall-
iffinanzjar ta' prijoritajiet oħra; jinnota li 
l-Kummissjoni kkomunikat l-
intenzjonijiet tagħha li tiffinanzja l-
Awtorità tas-Suq Ewropew tal-
Komunikazzjonijiet Elettroniċi l-ġdida, fi 
ħdan is-sottointestatura 1a, parzjalment 
permezz tar-rijorganizzazzjoni u 
parzjalment b'żieda għall-perjodu 2009-
2013; madankollu jinnota li l-awtorità 
baġitarja għadha ma rċeviet l-ebda 
informazzjoni rigward id-dettalji ta' dan l-
eżerċizzju b'tali mod li, s'issa, tibqa' mhux 
ċara liema huma l-programmi jew il-
prijoritajiet milquta u x'konsegwenzi 
jirriżultaw minn dan matul il-perjodu 
finanzjarju u jekk jibqax ikun hemm 
marġini biżżejjed fis-sottointestatura 1a;

Emenda 2

Abbozz ta’ riżoluzzjoni leġiżlattiva
Paragrafu 1 b (ġdid)

Test propost mill-Kummissjoni Emenda

1b. Jinnota li l-Awtorità tas-Suq Ewropew 
tal-Komunikazzjonijiet Elettroniċi 
proposta trid ukoll tissodisfa x-xogħol 
amministrattiv u tgħin lill-Kummissjoni; 
għalhekk huwa ta' l-opinjoni li għandhom 
jiġu esplorati l-possibilitajiet kollha biex 
tiġi ffinanzjata l-Awtorità l-ġdida taħt l-
Intestatura 5 tal-Qafas Finanzjarju 
Multiannwali 2007 - 2013 fejn jidher li 
għad hemm biżżejjed marġini disponibbli;

Emenda 3

Abbozz ta’ riżoluzzjoni leġiżlattiva
Paragrafu 1 c (ġdid)

Abbozz ta’ riżoluzzjoni leġiżlattiva Emenda

1c. Jenfasizza li d-dispożizzjonijiet tal-
Punt 47 tal-Ftehima Interistituzzjonali 
(IIA) tas-17 ta' Mejju 2006 għandhom 
japplikaw għat-twaqqif ta' l-Awtorità tas-
Suq Ewropew tal-Komunikazzjonijiet 
Elettroniċi; jisħaq li, jekk l-awtorità 
leġiżlattiva tiddeċiedi favur it-twaqqif ta' 
aġenzija bħal din, il-Parlament jidħol 
f'negozjati mal-qasam l-ieħor ta' l-
awtorità baġitarja bil-għan li jintlaħaq 
ftehim fil-ħin dwar l-iffinanzjar ta' din l-
aġenzija, bi qbil mad-dispożizzjonijiet 
relevanti tal-Ftehima Interistituzzjonali;

